
རེས་གཟའ་ལྷག་པ།

རང་ཚགས་པར་གྱི་འཕྲིན། ཉེ་བའི་
ལོ་འགའི་རིང་། གུང་ཧོ་རྫོང་གིས་འཇོན་མིམིི་
གསོ་སྐྱོང་བྱེད་པའི་བྱ་བའི་རྨང་གཞི་ཇེ་
བརྟན་དུ་གཏོང་བ་དང་འཕེལ་རྒྱས་ཀྱི་
དགོས་མཁོ་དང་བསྟུན། ཤང་སྡེ་ལས་གཉེར་
འཇོན་མི་དང་གཞི་རིམ་བཅོས་སྐྱོང་འཇོན་
མི་གསོ་སྐྱོང་བྱས་ཏེ། གྲོང་གསེབ་དར་སྤེལ་
གཏོང་བར་འཇོན་མིས་རོགས་སྐྱོར་ཐོབ་པར་
རམ་འདེགས་བྱས།

གུང་ཧོ་རྫོང་གིས་མཚོ་ལྷོ་ཁུལ་གྱི་སྡེ་བ་
རིམ་པའི་རྗེས་སྐྱོང་འཇོན་མི་གསོ་སྐྱོང་བྱེད་
པའི་ལག་བསྟར་ཇུས་གཞིའི་ནང་ལྟར། ཕུལ་
བྱུང་འཇོན་མི་འདེམས་པ་དང་སྡེ་བའི་ལས་

བྱེད་པའི་དཔུང་ཁག་གིས་ཏང་གཤིས་སློབ་
གསོ་གཏིང་ཟབ་དུ་སྤེལ་བ། སྡེ་བའི་ཧྲུའུ་ཅི་
ཡིས་ཏང་གི་སློབ་ཁྲིད་བྱེད་པ། རོང་འབྲོག་
པའི་ཏང་ཡོན་གྱིས་ཏང་གི་སློབ་ཁྲིད་བྱེད་
པའི་བྱ་འགུལ་སྤེལ་བ་གཏན་འཁེལ་བྱས་
ཏེ། ཟླ་རེར་སློབ་ཁྲིད་བཀོད་སྒྲིག་བྱེད་པ་
དང་དུས་ཚིགས་རེར་ལག་བསྟར་དོན་འཁྱོལ་
བྱེད་པ། ལོ་ཕྱེད་ནང་གྲུབ་འབྲས་ཁྱབ་
བསྒྲགས་བྱེད་པའི་བྱ་བའི་སྒྲིལ་སྲོལ་བཙུགས་
ནས་གུང་ཧོ་རྫོང་གི་འཇོན་མིའི365འབྲས་
བུའི་བཟོ་སྐྲུན་ལག་བསྟར་བྱས་ནས་ཤང་སྡེ་
འཇོན་མི་གསོ་སྐྱོང་བྱེད་པར་ནུས་ཤུགས་
གལ་ཆེན་བཏོན། །

རང་ཚགས་པར་གྱི་འཕྲིན། ཉིན་ཤས་རིང་། ལུང་
བཟང་རྩྭ་ཐང་དུ་ནོར་ལུག་གི་ཚོང་རྒྱག་པའི་འབྲོག་པ་མང་
ཚོགས་ཕྱོགས་གཅིག་ཏུ་འདུས་ནས་རང་ཉིད་ཀྱི་བློར་འབབ་
པའི་ནོར་ལུག་འདེབས་བཞིན་རིན་གོང་དང་ཚོང་རའི་གནས་
ཚུལ་ལ་རྒྱུས་ལོན་དང་གསོ་སྤེལ་ཉམས་མྱོང་དང་འཕེལ་རྒྱས་
འཆར་གཞིའི་ཕྱོགས་ནས་ལབ་གླེང་བྱེད་བཞིན་འདུག

ལོ་མགོ་ནས་བཟུང་ལུང་བཟང་ཤང་གིས་དབུལ་
སྒྲོལ་མང་ཚོགས་ཀྱི་ཡོང་སྒོ་འཕར་བར་ཐབས་ལམ་འཚོལ་
བ་དང་ཐོན་ལས་རོགས་སྐྱོར་སྲིད་ཇུས་ལག་ལེན་དོན་
འཁྱོལ་བྱེད་པ། ཁྱིམ་ཚང་གི་ཐོན་ལས་འཕེལ་རྒྱས་ལ་
བརྟེན་དབུལ་སྒྲོལ་གྱི་སྤུས་ཚད་སྲ་བརྟན་གཏོང་བ། མང་
ཚོགས་ཀྱི་ཡོང་སྒོ་འཕར་བའི་ཐབས་ལམ་རྒྱ་བསྐྱེད་དེ་རོང་
འབྲོག་མང་ཚོགས་འཕེལ་རྒྱས་ཀྱི་ཕྱོགས་སུ་ཁ་ཕྱོགས་པར་
སྒུལ་ཤུགས་བསྣན།

ཤང་དེས་དམངས་ཕན་སྲིད་ཇུས་ལག་བསྟར་བྱེད་
ཤུགས་ཆེར་བཏང་སྟེ་ནོར་ལུག་གསོ་སྤེལ་ཐོན་ལས་གསོ་

སྐྱོང་ལ་རོགས་སྐྱོར་བྱས་ཏེ་མང་ཚོགས་དབུལ་བོར་བསྐྱར་
མི་ལོག་པར་ཁག་ཐེག་དང་རོང་འབྲོག་མང་ཚོགས་ཕྱུག་འགྱུར་
གྱི་ལམ་ཁར་བསྐྱོར་པར་སྣེ་ཁྲིད་བྱས་པ་རེད། མིག་སྔར་ཤང་
ཡོངས་ཀྱི་དབུལ་ཐར་ཁྱིམ་ཚང183ལ་འབྲི་གཡག174དང་
བོད་ལུག1447ཉོས་ལ། ལས་གཞིའི་མ་དངུལ་སྒོར་ཁྲི230
བརྩོན་ལེན་བྱས་ཡོད།

ཤང་ཏང་ཨུས་ཐོན་ལས་རོགས་སྐྱོར་སྲིད་ཇུས་དུས་
ལྟར་ལག་བསྟར་བྱས་ཏེ་སྡེ་བ་རེའི་ཕྱུག་འགྱུར་གྱི་ལམ་ཁར་
བསྐྱོད་ཡོད་དེ། ཚོང་ལམ་དང་འཚོང་འབྲེལ་སྟེགས་བུ།
ཐོན་རྫས་རིགས་ཀྱི་ཕྱོགས་ནས་ཅུང་ཆ་ཚང་བའི་རྣམ་པ་
ཆགས་ཡོད། གོམ་རིམ་རྗེས་མར་ང་ཚོས་མུ་མཐུད་དུ་རོང་
འབྲོག་མང་ཚོགས་ལ་སྣེ་ཁྲིད་དེ་ཁེ་ཕན་ཡོད་པའི་སྲིད་ཇུས་
ལག་བསྟར་དོན་འཁྱོལ་བྱས་ཏེ་ཐོན་ལས་འཕེལ་རྒྱས་ཀྱི་
ལམ་བུ་བརྟན་ཞིང་མང་ཚོགས་ཀྱི་འཚོ་བར་བདེ་སྐྱིད་ལྡན་
པའི་ཕྱོགས་སུ་བསྐྱོད་རྒྱུ་ཡིན་ཞེས་ཞིན་ཧེ་རྫོང་ལུང་བཟང་
ཤང་ཏང་ཨུའི་ཧྲུའུ་ཚེ་རིང་ཐར་གྱིས་དེ་ལྟར་བཤད། །

ལུང་བཟང་ཤང་གི་ཁྱད་ལྡན་ཐོན་ལས་ལ་གསོན་ཤུགས་གསར་པ་བསྣན་པ།

(པར་ངོས1པོར་མཐུད་པ། )ཚོགས་
འདུའི་སྟེང་ཞིང་ཆེན་ཏང་ཨུའི་སྐབས་བཅུ་
བཞི་པའི་ཚང་འཛོམས་གྲོས་ཚོགས་ཐེངས་དྲུག་
པ་ནི་ཀྲུང་གོ་གསར་པ་དབུ་བརྙེས་ནས་ལོ་
འཁོར75ལོན་པར་བསུ་བ་བྱེད་པའི་དུས་
སྐབས་གལ་ཆེན་དང་དེང་རབས་ཅན་གྱི་མཚོ་
སྔོན་གསར་པ་འཛུགས་སྐྲུན་བྱེད་པའི་འགག་
རྩའི་དུས་ཚིགས་འདིར་འཚོགས་པའི་ཚོགས་
འདུ་གལ་ཆེན་ཞིག་ཡིན་པ། ཚང་འཛོམས་གྲོས་
ཚོགས་སྟེང་ཏང་གི་ཚོགས་ཆེན་ཐེངས་བཅོ་
བརྒྱད་པ་འཚོགས་པའི་རིང་ལ། སྤྱི་ཁྱབ་ཧྲུའུ་ཅི་
ཞི་ཅིན་ཕིང་གིས་མཚོ་སྔོན་ལ་རྟོག་ཞིབ་ཐེངས་
གསུམ་བྱས་པ་དང་རྒྱལ་ཡོངས་མི་དམངས་
འཐུས་མི་ཚོགས་ཆེན་སྟེང་གི་མཚོ་སྔོན་གྱི་
འཐུས་མི་ཚོགས་པའི་གྲོས་ཞིབ་ནང་ཐེངས་
གཉིས་ཞུགས་པ། མཚོ་སྔོན་གྱི་བྱ་གཞག་སོ་སོར་
ལོ་རྒྱུས་རང་བཞིན་གྱི་འགྱུར་ལྡོག་བྱུང་སྟེ་གྲུབ་
འབྲས་མི་སྨིན་པ་བླངས་ཡོད་པ། ཞི་ཅིན་ཕིང་
གིས་མཚོ་སྔོན་ལ་རྟོག་ཞིབ་གནང་སྐབས་ཀྱི་
གསུང་བཤད་གལ་ཆེན་གྱི་དགོངས་དོན་སློབ་
སྦྱོང་དང་ལག་བསྟར་དོན་འཁྱོལ་བྱས་ཏེ་ཀྲུང་
གོའི་ལུགས་ཀྱི་དེང་རབས་ཅན་གྱི་མཚོ་སྔོན་གྱི་
ལེའུ་རྩོམ་པར་འབད་བརྩོན་བྱེད་པའི་བྱ་
གཞག་སོ་སོར་ཕྱོགས་ཡོང་ནས་བཀོད་སྒྲིག་
དང་སྤྱི་བསྡོམས་བྱས་ཤིང་། ཚང་འཛོམས་གྲོས་

ཚོགས་སྟེང《ཀྲུང་གུང་མཚོ་སྔོན་ཞིང་ཆེན་ཏང་
ཨུས་སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་མཚོ་སྔོན་
ལ་རྟོག་ཞིབ་གནང་སྐབས་ཀྱི་གསུང་བཤད་
གལ་ཆེན་གྱི་དགོངས་དོན་ལ་སློབ་སྦྱོང་དང་
ལག་བསྟར་དོན་འཁྱོལ་ཏེ་ཀྲུང་གོའི་ལུགས་ཀྱི་
དེང་རབས་ཅན་གྱི་མཚོ་སྔོན་གྱི་ལེའུ་རྩོམ་པར་
འབད་བརྩོན་བྱེད་པའི་སྐོར་གྱི་ཆོད་དོན》ལ་
གྲོས་ཞིབ་བྱས་ནས་གྲོས་འཆམ་བྱུང་ཡོད་ལ། ཞི་
ཅིན་ཕིང་གིས་མཚོ་སྔོན་ལ་རྟོག་ཞིབ་གནང་
སྐབས་ཀྱི་གསུང་བཤད་གལ་ཆེན་གྱི་དགོངས་
དོན་བརྒྱུད་དེ་མཚོ་སྔོན་གྱི་གནས་བབས་
དངོས་དང་དམིགས་ནས་ཞིབ་ཚགས་ཀྱི་བཀོད་
སྒྲིག་བྱས་ཡོད་པས། ཆབ་སྲིད་ཀྱི་ལངས་ཕྱོགས་
བརྟན་པ་དང་ཆབ་སྲིད་ཀྱི་གོ་རྟོགས་མཐོ་
བ། ཆབ་སྲིད་ཀྱི་འགན་འཁྲི་འཁུར་ཕོད་པ་
བཅས་ཕྱོགས་གང་ཐད་ནས་མངོན་ཡོད་ཅེས་
བསྟན།

ཚོགས་འདུའི་སྟེང་སྲིད་གཞུང་གི་ལས་
ཁུངས་སོ་སོས་ཞིང་ཆེན་ཏང་ཨུའི་སྐབས་བཅུ་
བཞི་པའི་ཚང་འཛོམས་གྲོས་ཚོགས་ཐེངས་དྲུག་
པའི་དགོངས་དོན་ལ་སློབ་སྦྱོང་དང་ལག་
བསྟར་དོན་འཁྱོལ་བྱ་རྒྱུ་དེ་སྤྱི་ཁྱབ་ཧྲུའུ་ཅི་ཞི་
ཅིན་ཕིང་གིས་མཚོ་སྔོན་ལ་རྟོག་ཞིབ་གནང་
སྐབས་ཀྱི་གསུང་བཤད་གལ་ཆེན་གྱི་དགོངས་
དོན་དང་ཏང་གི་སྐབས་ཉི་ཤུ་པའི་ཀྲུང་ཨུ་ཚང་

འཛོམས་གྲོས་ཚོགས་ཐེངས་གསུམ་པའི་
དགོངས་དོན་ལ་སློབ་སྦྱོང་དང་ལག་བསྟར་བྱ་
རྒྱུ་དང་ཟུང་འབྲེལ་བྱས་ཏེ། སློབ་པ་གཏིང་ཟབ་
པ་དང་གོ་བ་གཏིང་ལོན་པའི་སློབ་སྦྱོང་གི་རྣམ་
པ་བཟང་པོ་ཞིག་ཆགས་པར་འབད་པ། ཞིང་
ཆེན་ཏང་ཨུའི་སྐབས་བཅུ་བཞི་པའི་ཚང་
འཛོམས་གྲོས་ཚོགས་ཐེངས་དྲུག་པ་འཚོགས་
པར་བཀོད་སྒྲིག་ལེགས་པོ་བྱས་ཏེ་ཁུལ་ཨུའི་བྱ་
བའི་བླང་བྱ་དོན་འཁྱོལ་ནན་མོ་དང་ཕྱོགས་
ཡོངས་ནས་འཕེལ་རྒྱས་ཀྱི་འདུ་ཤེས་གསར་པ་
ཆགས་པ། རང་འགུལ་གྱིས་ཞབས་ཞུ་དང་
འཕེལ་རྒྱས་གསར་པའི་ནང་ཞུགས་པ། རྒྱལ་ཁབ་
རྒྱུན་མཐུད་ངང་འཕེལ་རྒྱས་སུ་འགྲོ་བའི་གྲོས་རིམ་
ཁྲོད་ཀྱི་དཔེ་སྟོན་ཁུལ་འཛུགས་སྐྲུན་བྱེད་པར་སྣེ་
ཁྲིད་དང་། ཁུལ་ཨུའི12345ཡི་འབད་བརྩོན་གྱི་
དམིགས་འབེན་དང་སྐྱེ་ཁམས་ལ་བརྟེན་ནས་ཁུལ་
འཛུགས་པ་དང་ནུས་རྒྱུ་གཙང་མར་བརྟེན་ནས་
ཁུལ་སྟོབས་ལྡན་དུ་གཏོང་བ། ཞིང་ཕྱུགས་ལས་ལ་
བརྟེན་ནས་ཁུལ་བརྟན་པོར་གཏོང་བ་བཅས་ཀྱི་
འཐབ་ཇུས་གཙོར་བཟུང་སྟེ། དྲིན་ཚོར་བ་དང་
དགའ་ཞེན་ཡོད་པ། འགན་འཁྲི་འཁུར་བ། དོན་
དངོས་སྒྲུབ་པ་བཅས་ལ་བརྟེན་ནས་ཀྲུང་གོའི་
ལུགས་ཀྱི་དེང་རབས་ཅན་གྱི་མཚོ་སྔོན་གྱི་ལེའུ་
རྩོམ་པར་འབད་དགོས་པ་ནན་གྱིས་བསྟན།།

རང་ཚགས་པར་གྱི་འཕྲིན། ཉེ་ཆར། ཐུན་ཏེ་རྫོང་
མི་དམངས་ཁྲིམས་ཁང་གིས་ཁང་པ་བོགས་གཏོང་གན་
རྒྱའི་གྱོད་གཞི་ཞིག་འདུམ་འགྲིག་བྱས་ཏེ་མང་ཚོགས་བར་
གྱི་རྩོད་གཞི་སེལ་བ་རེད།

2023ལོའི་ཟླ7པའི་ཚེས26ཉིན། ཞུ་སྦྱོར་སྔ་མ་རྟ་ཆེ་
གེ་མོ་དང་ཞུ་སྦྱོར་ཕྱི་མ་དཀར་ཆེ་གེ་མོ་གཉིས་ཀྱིས་ཚོང་
ཁང་ཞིག་དམངས་སྒོར་ཁྲི8བྱས་ཏེ་གཞན་ལ་བསྐོར་བའི་
གན་རྒྱ་བཞག་པ་དང་། སྒོར་དེ་སྐོར་ཐེངས་གཉིས་བྱས་
ནས་སྤྲོད་ཚར་རྒྱུའི་གྲོས་འཆམ་བྱུང་། 2023ལོའི་ཟླ9བའི་
ཚེས7ཉིན། ཞུ་སྦྱོར་ཕྱི་མས་འཕྲིན་ཕྲན་བརྒྱུད་ནས་སྒོར་ཁྲི
1.5སྤྲད་རྗེས་འཕྲོ་མ་སྤྲད་རྒྱུ་མ་བྱུང་ལ། ཞུ་སྤྱོར་སྔ་མས་
ཐེངས་གང་མང་ལ་སྒོར་མོའི་འཕྲོ་མ་སྟེར་དགོས་པའི་རེ་བ་
བཏོན་ཀྱང་མ་འཕྲོད་པས་དཀར་ཆེ་གེ་མོ་ཁྲིམས་ཁང་ལ་

གཏུག་བཤེར་བྱས་པ་རེད། གྱོན་དོན་དེའི་རྩོད་གཞི་
གསལ་བོ་ཡིན་པ་དང་ཕྱོགས་གཉིས་ཀ་གྲོགས་པོ་ཡིན་པར་
གཞིགས་ནས། འགན་སྒྲུབ་ཁྲིམས་དཔོན་གྱིས་གྱོད་དོན་
འདུམ་འགྲིག་བྱ་རྒྱུའི་རེ་བ་བཏོན་ཏེ་ཁོ་གཉིས་ལ་བཅའ་
ཁྲིམས་ཀྱི་ཤེས་བྱ་སྒྲོག་བཤད་དང་སློབ་གསོ་གང་མང་བཏང་
མཐར་ཞུ་སྦྱོར་ཕྱི་མས་འདུམ་འགྲིག་གྲོས་མཐུན་བཞག་ནས་
གྱོད་གཞི་དེ་ཐག་གཅོད་བྱས་པ་རེད།

རིམ་པ་རྗེས་མར་ཐུན་ཏེ་རྫོང་མི་དམངས་ཁྲིམས་ཁང་
གིས་དུས་ནམ་ཡང་མི་དམངས་ལྟེ་བར་འཛིན་པའི་བསམ་
བློ་མཐའ་འཁྱོངས་དང་། མང་ཚོགས་ཀྱིས་ཆེས་སེམས་ཁུར་
བྱེད་པའི་གནད་དོན་ནས་མགོ་བཙུགས་ཏེ། བདེ་འཇགས་
ཐུན་ཏེ་དང་ཁྲིམས་སྐྱོང་ཐུན་ཏེ་འཛུགས་སྐྲུན་བྱ་རྒྱུར་ནུས་
པ་འདོན་རྒྱུ་རེད།།

ཐུན་ཏེས་བོགས་གཏོང་གན་རྒྱའིི་གྱོད་གཞི་ཞིག་འདུམ་འགྲིག་བྱས་པ།

ཁུལ་སྲིད་གཞུང་གིས་ཏང་གི་སྐབས་ཉི་ཤུ་པའིི་ཀྲུང་ཨུ་ཚང་འཛོམས་གྲོས་ཚོགས་
ཐེངས་གསུམ་པའིི་དགོངས་དོན་བརྒྱུད་སྒྲོག་དང་སློབ་སྦྱོང་བྱས་པ།

གློ་བ་ནི་མིའི་བྲང་ཁོག་སྟོད་དུ་གནས་ཤིང་། སྣ་ཁུང་དང་
མིད་པ་བརྒྱུད་ནས་ཕྱིའི་དབུགས་རྔུབ་པ་ཡིན། ཉིན་རྒྱུན་དུ་མཁའ་
དབུགས་ནང་གི་རྡུལ་ཕྲན་སྣ་ཚོགས་དང་རྫས་འགྱུར་དངོས་པོ།
ནད་སྲིན་སོགས་དབུགས་ཀྱི་འབྱིན་རྔུབ་དང་བསྟུན་ནས་གློ་བའི་
ནང་རྒྱུ་བ་དང་། དེ་དང་བསྟུན་ནས་གློ་བའི་ནུས་པ་ལ་གནོད་པ་
བཟོ་བ་ཡིན། དེས་ན་གློ་བའི་ནུས་པ་གསོ་བ་ལ་ཐབས་གང་དག་
ཡོད་དམ་ཞེ་ན།

གཡོལ། དུ་བ་དང་དུག་རླངས། རྡུལ་སོགས་གནོད་པ་ཅན་
གྱི་རྫས་གློ་བར་འགྲོ་བ་ལ་གཡོལ་དགོས། ཐ་མག་རྔུབ་པ་ལ་གློ་ནད་
འབྱུང་ཚད་ཐ་མག་མི་རྔུབ་པའི་མི་ལས་ལྡབ2ནས8ཀྱིས་མཐོ་བས།
སྔ་མོ་ནས་ཐ་མག་གཅོད་པ་ནི་གློ་ནུས་གསོ་ཐབས་གལ་ཆེན་ཞིག་
ཡིན། དུག་རླངས་ཅན་གྱི་གནམ་གཤིས་དང་འཕྲད་ཚེ་སྒོ་ཕྱིར་འགྲོ་
རྒྱུག་མ་བྱས་ན་ལེགས་ཤིང་། གལ་ཏེ་འགྲོ་དགོས་ཐུག་ཚེ་ཆེད་སྤྱོད་
ཁ་ཐུམ་བརྒྱབ་ན་ལེགས།

ཟས། གློ་བ་ཟས་ཀྱིས་གསོ་དགོས་ཞེས་པ་བཞིན། རྒྱུན་ལྡན་
དུ་སྤྲི་དཀར་རྫས་དང་འཚོ་རྒྱུ་སོགས་བསྟེན་དགོས། གཞན་དུ་ལུག་
མཉེ་དང་མོག་རོ་དཀར་པོ། པད་རྩ་སོགས་ལའང་གློ་བ་གསོ་བའི་
ནུས་པ་ལྡན་པས་བསྟེན་རིགས།

འགོག རེད་པ་དང་སྐམ་པ་འགོག་དགོས། ལུས་ཀྱི་དྲོད་
སྲུང་བ་དང་རྩོལ་བཅག་རན་པར་བསྟེན་པ་གལ་ཆེ། ཆམ་རིམས་
ཁྱབ་ཆེ་བའི་དུས་ཚིགས་སུ་ཆམ་རིམས་ཀྱི་འགོག་སྨན་བསྟེན་པ་ནི་
གདམ་གསེས་ལེགས་པོ་ཞིག་ཡིན། སྐམ་ཤས་ཆེ་བའི་དུས་སུ། ཆུ་
དྲོན་ཕོར་བའི་ནང་དུ་བླུག་སྟེ། སྣ་ཁུང་ཕོར་བར་གཏད་ནས་རླངས་
པ་རྔུབ་པ་དང་། དེ་ཡང་ནངས་དགོང་གཉིས་ལ་ཐེངས་རེར་སྐར་
མ་བཅུ་ཡས་མས་སུ་བརྔུབས་ན། དབུགས་ལམ་དང་གློ་བ་གསོ་བར་
ཕན་པ་ཡིན།

འགུལ། འགུལ་སྐྱོད་ཚད་དང་རན་པར་བྱེད་དགོས། འདིར་
དམིགས་སུ་འབྱིན་རྔུབ་ཀྱི་བྱེད་ཐབས་མཆུ་སྐྱུངས་འབྱིན་རྔུབ་ཞེས་
པ་འོས་སྦྱོར་བྱས་ན། དང་པོར་སྣ་ལམ་ནས་དབུགས་རྒྱུན་ལྡན་དུ་
བརྔུབས་ནས་གསུས་པ་སྦོ་ཙམ་འབྱུང་བར་བྱེད་པ་དང་། དེ་ཡང་
གྲངས་ཀ་གཅིག་ནས་གཉིས་ཙམ་ལ་བརྩིས་རྗེས། ཁ་ནང་ནས་
དབུགས་འདོན་དགོས། མཉམ་འཇོག་དགོས་པ་ཞིག་ལ། དབུགས་
འདོན་པའི་སྐབས་སུ་མཆུ་དབྱིབས་ཁ་ཤུ་འཐེན་པའི་ཟོལ་དུ་
བཟུང་ནས་དབུགས་སྒྲ་ཐོན་པར་བྱེད་དགོས། སྐར་མ་བཅོ་ལྔའི་
རིང་ལ་ཐེངས་རེ་བསྟེན་པ་དང་། ཉིན་རེར་ཐེངས་གསུམ་རེ་བསྟེན་
དགོས།

དགོད། གློ་ནུས་གསོ་ཐབས་སླ་ཤོས་ནི་དགོད་པ་ཡིན།
ཤུགས་ཀྱིས་བགད་ན་བྲང་ཁོག་བསྐྱེད་ལ། གློ་བའི་དབུགས་ཐག་
བསྲིང་། ད་དུང་བྲང་ཤ་མཐར་བསྐྱེད་ནུས། གཞན་དུ་ཤུགས་ཀྱིས་
བགད་ན་གློ་དབུགས་བསང་བ་དང་རྡུལ་ངན་སྦྱོང་བར་ཡང་
བཤད་པས། རབ་ཡིན་ན་ཉིན་རྒྱུན་ནངས་མོར་དབུགས་བརྔུབས་
ནས་གཞང་ཁ་སྒྲིམ་པ་དང་། སྐད་ཆེན་པོས་བགད་ནས་རྔུབ་པའི་
དབུགས་འདོན་ཚར་བར་བྱེད་པ། དེ་ནས་ལུས་པོ་ལྷོད་ལ་བབས་
རྗེས་སླར་ཡང་དེ་ལྟར་བྱས་ནས། ཉིན་རེར་ཐེངས་རེ་དང་ཐེངས་
རེར་སྐར་མ་གསུམ་ནས་ལྔ་ཙམ་དུ་རྒྱུན་འཁྱོངས་བྱས་ན་ལེགས། །

（ཡོང་ཁུངས། མཚོ་སྔོན་བོད་ཡིག་གསར་འགྱུར།）

གློ་ནུས་གསོ་བའིི་ཐབས་ལྔ།

བདེབདེ་་ཐངཐང་་འཚོའཚོ་་བབ།།མཚོ་བོད་མཐོ་སྒང་ནས་གནའ་ཤུལ་གལ་ཆེན་ཞིག་རྙེད་འདུག

རང་ཞིང་གིས་སྒོར་དུང་ཕྱུར2བཏང་ནས་ཆུ་མཛོད་ས་ཁུལ་གྱི་གནས་སྤོར་རོགས་སྐྱོར་བྱ་བར་རྒྱབ་སྐྱོར་བྱས་པ།

ཉེ་ཆར། གསར་འགོད་པས་བོད་རང་
སྐྱོང་ལྗོངས་ཚན་རྩལ་ཐིན་ནས་རྒྱུས་ལོན་ཤེས་
བྱུང་ལྟར་ན། ཀྲུང་གོའི་ཚན་རིག་ཁང་གནའ་
བོའི་སྒལ་ཚིགས་སྲོག་ཆགས་དང་གནའ་བོའི་
མིའི་རིགས་ཞིབ་འཇུག་སོའོ་ཞུགས་པའི་མཚོ་
བོད་ཚན་རིག་ཞིབ་འཇུག་ཚོགས་པ་ཐེངས་
གཉིས་པས་མཚོ་བོད་མཐོ་སྒང་དུ་གནའ་ཤུལ་
གལ་ཆེན་རྟོག་དཔྱད་བྱས་པ་རེད། ཞིབ་
འཇུག་ཚོགས་པས་བོད་རང་སྐྱོང་ལྗོངས་

གསེར་གླིང་མཚོའི་ལྷོ་ངོགས་ཉྭ་དེའུ་གནའ་
ཤུལ་གྱི་ས་ཚིགས་གསུམ་པར་མཚོ་བོད་མཐོ་
སྒང་གི་ཉེ་ལམ་ཤེས་རྟོགས་བྱུང་བའི་རྡོ་གསེག་
ལོ་མའི་ལག་རྩལ་གྱི་གནའ་ཤུལ་སྔ་ཤོས་དེ་
རྙེད་པ་དང་། དེས་མཚོ་བོད་མཐོ་སྒང་དུ་ཡི་གེ་
མ་བྱུང་གོང་གི་མིའི་རིགས་ཀྱི་རིག་གནས་ཞིབ་
འཇུག་གི་སྟོང་ཆ་བསྐངས་ཡོད་ལ། མིའི་
རིགས་གནའ་བོའི་དུས་སུ་མཐོ་སྒང་དུ་གནས་
སྤོས་པ་དང་འཕེལ་འགྱུར་བྱུང་བའི་ཐད་ལ་

དཔྱད་གཞི་གལ་ཆེན་མཁོ་འདོན་བྱས་ཡོད།
ངོ་སྤྲོད་བྱས་པར་གཞིགས་ན། རྡོ ་

གསེག་ལོ་མའི་ལག་རྩལ་གནའ་ཤུལ་ནི་མཚོ་
བོད་མཐོ་སྒང་དུ་རྟོགས་དཔྱད་བྱུང་བའི་ཡི་གེ་
མ་བྱུང་སྔོན་གྱི་མིའི་རིགས་ཀྱི་རིག་གནས་ཤུལ་
བཞག་ཕུན་སུམ་ཚོགས་ཤོས་ཀྱི་ཡ་གྱལ་ཞིག་
ཡིན་པས། དེར་གནའ་དཔྱད་རིག་པ་བ་
རྣམས་ཀྱིས་དོ་ཁུར་ཆེས་ཆེར་གནང་གི་ཡོད།
གནའ་ཤུལ་དེ་དག་གིས་མཚོ་བོད་མཐོ་སྒང་གི་
་གདོད་མའི་མི་རྣམས་མཐོ་སྒང་དུ་གཞི་ཁྱོན་
ཆེ་བའི་གནས་སྤོ་དང་། གཞིས་ཆགས་པ་
མཚོན་གྱི་ཡོད། ལོ་མང་རིང་ལེ་ལག་ཚང་བའི་
སྔོག་འདོན་བྱས་པ་བརྒྱུད། བློས་འགེལ་ཆོག་
པའི་ལོ་རབས་ཀྱི་གཞི་གྲངས་ཡོད་པའི་རྡོ་
གསེག་ལོ་མའི་ལག་རྩལ་གྱི་གནའ་ཤུལ་དེ་མཚོ་
བོད་མཐོ་སྒང་དུ་སྔར་བཞིན་ཅུང་དཀོན་པས།
མཐོ་སྒང་རྙེད་འདུག་པ་དེ་ཆེས་ངོ་མཚར་བ་
ཞིག་རེད།

( ཡོང་ཁུངས། མི་དམངས་དྲ་བ། )

རང་ཚགས་པར་གྱི་འཕྲིན། ཟླ7པའི་ཚེས23
ཉིན། མཚོ་སྔོན་ཞིང་ཆེན་ནོར་སྲིད་ཐིན་གྱིས་
བསྒྲགས་པའི་གནས་ཚུལ་ལྟར་ན། ད་ལོར་ཞིང་ཆེན་
ནོར་སྲིད་ཐིན་གྱིས་ཞིང་ཆེན་གནས་སྤོར་བཀོད་སྒྲིག་
ཅུའུ་དང་མཉམ་དུ། བསྡོམས་པས་མ་དངུལ་སྒོར་
དུང་ཕྱུར2བཏང་ནས་རང་ཞིང་གི་ཆུ་མཛོད་ས་ཁུལ་
གྱི་གནས་སྤོར་རོགས་སྐྱོར་བྱ་བར་རྒྱབ་སྐྱོར་བྱས་པ་
དང་། གཙོ་བོར་ཆུ་མཛོད་ས་ཁུལ་དང་གནས་སྤོར་
བཀོད་སྒྲིག་ས་ཁུལ་གྱི་རྨང་གཞི་སྒྲིག་ཆས་འཛུགས་
སྐྲུན་དང་སྤྱི་ཚོགས་དཔལ་འབྱོར་འཕེལ་རྒྱས་ཀྱི་ལས་
གཞི། གནས་སྤོར་ཁ་གསབ་སྟེར་བ་སོགས་ཀྱི་ཐད་

བཀོལ་སྤྱོད་བྱས་ཏེ། རང་ཞིང་གི་ཆུ་མཛོད་ས་ཁུལ་གྱི་
གནས་སྤོར་མང་ཚོགས་ཀྱི་ཐོན་སྐྱེད་འཚོ་བའི་ཆ་རྐྱེན་
ཇེ་ལེགས་གཏོང་བར་ཁག་ཐེག་བྱས།

རང་ཞིང་གི་ཆུ་མཛོད་ས་ཁུལ་གྱི་གནས་སྤོར་་
བྱས་རྗེས་མི་གྲངས71609ཡོད་པ་དང་། གཙོ་བོ་ཟི་
ལིང་གྲོང་ཁྱེར་དང་མཚོ་ཤར་གྲོང་ཁྱེར། མཚོ་ནུབ་
ཁུལ། མཚོ་ལྷོ་ཁུལ། མཚོ་བྱང་ཁུལ། རྨ་ལྷོ་ཁུལ། ཡུས་
ཧྲུའུ་ཁུལ་བཅས་གྲོང་ཁྱེར་དང་ཁུལ7གྱི་རྫོང22སུ་
ཁྱབ་ལ། ཆུ་མཛོད་ས་ཁུལ་གྱི་རྒྱ་ཆེའི་གནས་སྤོར་མང་
ཚོགས ་ ཀྱིས ་ རང ་ ཞིང ་ གི ་ སྤྱི ་ ཚོགས ་ དཔལ ་
འབྱོརའཕེལ་རྒྱས་སུ་གཏོང་བའི་ཐད་བྱས་རྗེས་

བཞག་ཡོད། གནས་སྤོར་མང་ཚོགས་ཀྱི་ཁེ་དབང་
སྲུང་སྐྱོབ་བྱེད་པ་དང་། ཆུ་མཛོད་ས་ཁུལ་གྱི་སྤྱི་
ཚོགས་འཆམ་མཐུན་བརྟན་འཇགས་ལ་སྲུང་སྐྱོབ་བྱ་
ཆེད། 2007ལོར་ཆུ་མཛོད་ས་ཁུལ་གྱི་གནས་སྤོར་
མང་ཚོགས་ཀྱི་རོགས་སྐྱོར་ཐེབས་རྩ་བཙུགས་པའི་
ཚུན་དུ། ཞིང་ཆེན་ནོར་སྲིད་ཐིན་གྱིས་བསྡོམས་པས་
ནོར་སྲིད་མ་དངུལ་སྒོར་དུང་ཕྱུར24བཀོད་སྒྲིག་བྱས་
ནས། ཆུ་མཛོད་ས་ཁུལ་དང་གནས་སྤོར་བཀོད་སྒྲིག་
ས་ཁུལ་གྱི་ཐོན་ལས་ལས་གཞི་དང་ཞིང་ཕྱུགས་ལས་
ཀྱི ་ཐོན་སྐྱེད་སྒྲིག་ཆས་འཛུགས་སྐྲུན། འགྲིམ་
འགྲུལ། གློག་ཆུ་སོགས་རྨང་གཞི་སྒྲིག་ཆས་འཛུགས་

སྐྲུན། སྐྱེ་ཁམས་ཁོར་ཡུག་སྲུང་སྐྱོང་། གནས་སྤོར་
མང་ཚོགས་ཀྱི་ལས་ཞུགས་རྩལ་ནུས་ཀྱི་གསོ་སྦྱོང་དང་
ལས་རིགས་སློབ་གསོ་སོགས་བྱེ་བྲག་གི་བྱ་བར་རྒྱབ་
སྐྱོར་བྱས་པ་བརྒྱུད་དེ། ཆུ་མཛོད་ས་ཁུལ་དང་མང་
ཚོགས་ཀྱི་ཐོན་སྐྱེད་འཚོ་བའི་ཆ་རྐྱེན་ཇེ་ལེགས་སུ་
གཏོང་བར་འགན་སྲུང་བྱས་པ་དང་། རང་ཞིང་གི་ཆུ་
མཛོད་ས་ཁུལ་གྱི་གནས་སྤོར་བྱས་རྗེས་ཀྱི་རོགས་སྐྱོར་
བྱ་བ་སྤུས་ཚད་མཐོ་བའི་ངང་འཕེལ་རྒྱས་སུ་འགྲོ་
བར་སྐུལ་འདེད་བྱས། །

རང་ཚགས་པར་གྱི་འཕྲིན། ཉེ་སྔོན། གུང་ཧོ་རྫོང་
གི་ཕྱུགས་ཟོག་ཉོ་འཚོང་ལྟེ་གནས་སུ་ཁེ་ལས་ཀྱིས་ཚོང་གཉེར་
བྱེད་མགོ་བརྩམས་པ་དེས་རྫོང་འདིའི་ཞིང་ཕྱུགས་ཐོན་ལས་ལ་
རྩ་འཛུགས་ཡོད་པ་དང་གཞི་ཁྱོན་ཡོད་པ། ཚད་གཞི་ཡོད་པའི་
སྤུས་མཐོའི་འཕེལ་རྒྱས་གྱི་དུས་རིམ་དུ་བསྐྱོད་པ་མཚོན་ཡོད།

ཉེ་བའི་ལོ་འགའི་རིང་། གུང་ཧོ་རྫོང་གིས་རང་ས་
གནས་ཀྱི་ཐོན་ཁུངས་ལེགས་པོར་བརྟེན། ཐོན་ལས་ཀྱི་ས་
ཁུལ་བཞི་འཛུགས་སྐྲུན་བྱེད་པའི་གོམ་བསྟན་ཇེ་མགྱོགས་
སུ་གཏོང་བ་དང་རྒྱལ་ཁབ་ཀྱི་དེང་རབས་ཅན་གྱི་ཞིང་ལས་
ཐོན་ལས་གླིང་དང་ཕྱུགས་ལས་སྒྱུར་སྤོར་གྱི་ཚོད་ལྟའི་
རྫོང་། ཞིང་ཆེན་རིམ་པའི་ལྗང་མདོག་སྐྱེ་ལྡན་ཞིང་ཕྱུགས་
ཐོན་རྫས་ཕྱིར་གཏོང་ས་གནས་ཀྱི་གཙོ་གནད་དཔེ་སྟོན་
རྫོང་བཅས་འཛུགས་སྐྲུན་བྱ་ཆེད། མ་དངུལ་སྒོར་ཁྲི3800
ལྷག་བཏང་ནས་ཕྱུགས་ཟོག་ཉོ་འཚོང་ལྟེ་གནས་འཛུགས་སྐྲུན་
བྱས་པ་རེད། ཉོ་འཚོང་ལྟེ་གནས་འདིའི་ནང་དུ་ཕྱུགས་ཟོག་
འཚོང་ས་དང་ཞབས་ཞུའི་གཞུང་སྒྲུབ་ཁང་། སྐམ་ལུག་ཤ་ཉོ་
འཚོང་བྱེད་ས། ཉོ་འཚོང་ཕྱུགས་ར་སོགས་ཞབས་ཞུའི་གནས་
མཁོ་འདོད་བྱས་ཡོད་པས། འབྲོག་པ་ཚོའི་ཚོང་གཉེར་ལ་

སྟབས་བདེ་ཀྱི་སྟེགས་བུ་བཟང་བོ་ཞིགབསྐྲུན་ཡོད།
རྒྱུས་ལོན་བྱས་པ་ལྟར་ན། ཉོ་འཚོང་ལྟེ་གནས་འདི

2023 ལོར་ཚོད་ལྟའི་གཉེར་མགོ་ཚུགས་པ་ནས་བཟུང་།
སྐྱེ་ཁམས་གསོ་སྤེལ་དང་ཆ་འཕྲིན་ཞབས་ཞུ། སྤུས་རྟགས་
འོས་སྦྱོར་དང་འཁྱག་ཟོང་སྐྱེལ་འདྲེན། ཁྲོམ་རའི་གཉེར་
འཚོང་བཅས་གཞི་གཅིག་གྱི་ཚོང་གཉེར་ལམ་ཁ་འཚོལ་ཞིབ་
བྱས་ཏེ། ཕྱུགས་ལས་ཐོན་ལས་ཀྱི་ཚོང་རའི་ལམ་ཁ་གུ་དོག་པ་
དང་ཐོན་རྫས་ཀྱི་རིན་གོང་དམའ་བ། དུས་ཚིགས་རང་བཞིན་
གྱི་འགལ་བ་འབུར་དུ་ཐོན་པ་སོགས་ཀྱི་དཀའ་ངལ་ཐག་
གཅོད་བྱས་ནས། རྫོང་ཡོངས་ཀྱི་འབྲོག་པ་མང་ཚོགས་ཀྱིས་
ཕྱུགས་ཟོག་སྡེབ་འཚོང་བྱས་ཏེ་ཉོ་འཚོང་ལྟེ་གནས་སུ་ཕྱིར་
འཚོང་བྱེད་པའི་ཚོང་ལམ་བཏོད་ཡོད་པརེད།

ད་ལོ་རྫོང་དེས་ཕྱུགས་ཟོག་ཉོ་འཚོང་ལྟེ་གནས་སུ་ཁེ་ལས་
ཡིས་འཚོང་གཉེར་བྱེད་མགོ་བརྩམས་པ་དེས་དབུལ་ཐར་འགག་
སྒྲོལ་གྱི་གྲུབ་འབྲས་སྔར་བས་སྲ་བརྟན་དང་རྒྱ་སྐྱེད་དུ་བཏང་
ནས་ཞིང་ཕྱུག་ཐོན་ལས་ཀྱི་སྤུས་ཚད་མཐོ་རུ་གཏོང་བར་འདེགས་
སྐྱོར་དང་ལྗང་མདོག་སྐྱེ་ལྡན་ཞིང་ཕྱུགས་ཐོན་རྫས་ཕྱིར་གཏོང་
བྱེད་ས་འཛུགས་སྐྲུན་བྱེད་པར་ནུས་པ་གལ་ཆེན་ཐོན་ཡོད། །

གུང་ཧོ་རྫོང་གི་ཕྱུགས་ཟོག་ཉོ་འཚོང་ལྟེ་གནས་སུ་ཁེ་ལས་ཀྱིས་
ཚོང་གཉེར་བྱེད་མགོ་བརྩམས་པ།

རང་ཚགས་པར་གྱི་འཕྲིན། ད་ལོའི་ལོ་སྟོད་
ཀྱི་རིང་ལ། ཁུལ་བཟོ་ལས་ཆ་འཕྲིན་ཅུའུ་ཡིས་ཁུལ་ཨུ་
དང་ཁུལ་སྲིད་གཞུང་གི་མགོ་ཁྲིད་བརྟན་པའི་འོག
རང་ཁུལ་ལ་ཞིང་ཆེན་གྱིས་གཏན་འཁེལ་བྱས་ཡོད་
པའི་དམིགས་འབེན་འགན་འཁྲི་ལེགས་འགྲུབ་བྱ་
རྒྱུ་དེ་གཙོར་བཟུང་སྟེ་བཟོ་ལས་དཔལ་འབྱོར་
འཁོར་རྒྱུག་བྱ་བ་ལེགས་པོར་བསྒྲུབ་པ་དང་སྒྲིག་
སྲོལ་དང་མཐུན་པར་ཁེ་ལས་གཉེར་སྐྱོང་བྱས་ཏེ་

བཟོ་ལས་དཔལ་འབྱོར་བརྟན་པོའི་ངང་འཕར་
བར་ཤུགས་བརྒྱབ་པས། ཐོན་འབབ་བརྟན་པ་དང་
ཁེ་ལས་སྐྱོང་བ། ཡོང་སྒོ་འཕར་བ། འཕེལ་རྒྱས་ལ་
སྐུལ་བ་བཅས་ཀྱི་ཕན་འབྲས་བཟང་བོ་ཐོན་ནས།
ད་ལོའི་དམིགས་འབེན་འགན་འཁྲི་ཕྱོགས་ཡོངས་
ནས་ལེགས་འགྲུབ་བྱས།

གོ་རིམ་རྗེས་མར་ཁུལ་བཟོ་ལས་ཆ་འཕྲིན་
ཅུའུ་ཡིས་མུ་མཐུད་དུ་ཡོང་སྒོ་འཕར་རྒྱུ་གཙོར་

བཟུང་སྟེ། ཁེ་ལས་དག་གི་དཀའ་གནད་སེལ་བ་
སོགས་ཀྱི་འབྲེལ་ཡོད་བྱ་བ་ལེགས་པོར་བསྒྲུབ་སྟེ།
ད་ལོའི་བྱ་བ་སོ་སོའི་དམིགས་འབེན་འགན་འཁྲི་
ལེགས་འགྲུབ་བྱུང་པར་འབད་བརྩོན་བྱེད་པ། ད་
ལོར་ཐོན་སྐྱེད་ཐུབ་པའི་ཧྭ་ཧའེ་ནུས་ཁུངས་གསར་
པ་དང་རྒྱལ་ཁབ་ཀྱི་ནུས་ཁུངས་གསར་པ། ཀྲུང་
དབྱིན་ནུས་ཁུངས་གསར་པའི་བཟོ་ལས་འཛུགས་
སྐྲུན་ཀྱི་ལས་གཞི་གསོ་སྐྱོང་བྱེད་པར་ཤུགས་བསྣན་

ཏེ། རྩིས་ཁྲ་བཟོས་ནས་ཟླ་རེར་འཕེལ་རྒྱས་ཀྱི་
གནས་ཚུལ་འགོད་པ། ཁྲལ་དོན་དང་བསྡོམས་རྩིས་
སྡེ་ཁག་དང་ཆ་འཕྲིན་མཉམ་སྤྱོད་བྱེད་བྱས་ནས་
ལས་གཞི་འཛུགས་སྐྲུན་དུས་ལྟར་སྙན་ཞུ་འབུལ་
བར་བརྩོན་ལེན་བྱ་རྒྱུ་རེད། མིག་སྔའི་བར་དུ་མཚོ་
ལྷོ་ཁུལ་དུ་ཚད་གཞི་ལྡན་པའི་བཟོ་ལས་ཁེ་ལས 56
ལ་ཡོད་པ་རེད། །

རང་ཁུལ་གྱིས་ཞིང་ཆེན་གྱི་བྱ་བའིི་དམིགས་འབེན་འགན་འཁྲི་ལེགས་འགྲུབ་བྱས་པ།

(པར་ངོས1པོར་མཐུད་པ། )གོམ་སྟབས་རེ་
རེ་བཞིན་སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས་
བཀོད་པའི་རླབས་ཆེན་གྱི་འཆར་འགོད་དེ་
མཛེས་སྡུག་གི་མངོན་སུམ་དུ་འགྱུར་བར་
བྱེད་དགོས། བཅོས་སྒྱུར་ཟབ་སྤེལ་བྱེད་པའི་
ཁྲོད་སྐྱེ་ཁམས་སྲུང་སྐྱོང་དམ་འཛིན་བྱེད་པ་
དང་། སྐྱེ་ཁམས་གཙོར་འཛིན་པ་དང་ལྗང་
མདོག་འཕེལ་རྒྱས་ནམ་ཡང་རྒྱུན་འཁྱོངས་
བྱེད་པ། སྟོབས་ཤུགས་གཅིག་ཏུ་བསྡུས་ནས་
སྐྱེ་ཁམས་དཔལ་ཡོན་གྱི་མཐོ་ས་གསར་སྐྲུན་
བྱས་ཏེ། རྨ་ཆུའི་བཞུར་རྒྱུད་ཀྱི་སྐྱེ་ཁམས་
སྲུང་སྐྱོང་དང་སྤུས་ཚད་མཐོ་བའི་འཕེལ་
རྒྱས་ལ་སྐུལ་འདེད་གཏོང་དགོས། བཅོས་
སྒྱུར་ཟབ་སྤེལ་བྱེད་པའི་ཁྲོད་ཐོན་ལས་
འཕེལ་རྒྱས་སུ་གཏོང་བ་གཙོར་འཛིན་པ་
དང་། ཐོན་ཁུངས་ཀྱི་དགེ་མཚན་ལ་རྐང་
འཛུགས་པ། ཁྱད་ལྡན་ཐོན་ལས་སྐྱེད་སྲིང་
བྱས་ནས། སྤུས་ཚད་མཐོ་བའི་འཕེལ་རྒྱས་ཀྱི་
སྒུལ་ནུས་གསར་པ་དང་དགེ་མཚན་གསར་
པ་བསྐྲུན་དགོས། བཅོས་སྒྱུར་ཟབ་སྤེལ་བྱེད་
པའི་ཁྲོད་མཁར་གྲོང་མཉམ་བསྲེས་བྱེད་པ་
དམ་འཛིན་བྱེད་པ་དང་། ནུས་ཤུགས་ཅི་
ཡོད་འདོན་པ་དང་གང་ནུས་ཅི་ལྕོགས་བྱེད་
པ་རྒྱུན་འཁྱོངས་བྱས་ཏེ། ཀུན་ཕན་རང་
བཞིན་དང་རྨང་གཞི་རང་བཞིན། མཐིལ་
རྟོགས་རང་བཞིན་གྱི་དམངས་ཚིས་འཛུགས་
སྐྲུན་ལ་ཤུགས་སྣོན་དགོས། བཅོས་སྒྱུར་ཟབ་
སྤེལ་བྱེད་པའི་ཁྲོད་མི་རིགས་མཐུན་སྒྲིལ་
དམ་འཛིན་བྱེད་པ་དང་། ཀྲུང་ཧྭ་མི་རིགས་
གཅིག་མཐུན་ཚོགས་པའི་འདུ་ཤེས་བརྟན་པོ་
འཛུགས་པ། མཛེས་སྡུག་གི་ཁྱིམ་གཞི་མཉམ་
སྲུང་བྱས་ནས། སྐྱེ་ཁམས་སྲུང་སྐྱོང་དང་སྤུས་
ཚད་མཐོ་བའི་འཕེལ་རྒྱས་ཐད་ནས་གྲུབ་

འབྲས་སྔར་ལས་ཆེན་པོ་ལེན་པར་འབད་
བརྩོན་བྱེད་དགོས་པ་ནན་གྱིས་བསྟན།

སྒྲོག་འགྲེལ་སྐབས་སུ། ཝུའུ་ཞའོ་ཅུན་
སྔ་གཞུག་ཏུ་ཁྲི་ཀ་རྫོང་རྨ་ཤར་ཤང་དབྱང་ཅཱ་
སྡེ་བ་དང་རྨ་ནུབ་གྲོང་རྡལ་ཧྲན་ཕེན་སྡེ་བ།
རྨ་སྲིབ་གྲོང་རྡལ་ཞི་ཅཱ་ཙུའེ་སྡེ་བ། ཡུལ་སྐོར་
རིག་གནས་ཐོན་ལས་ལས་སྐྲུན་གླིང་ཁུལ་
བཅས་ལ་སོང་ནས། ཁྱད་ལྡན་ཐོན་ལས་
འཕེལ་རྒྱས་ཀྱི་གནས་ཚུལ་ལ་རྟོག་ཞིབ་བྱས།
ཁོས་བཅོས་སྒྱུར་གྱི་ཐབས་མཆོག་བཀོལ་སྤྱོད་
བཟང་བོ་བྱེད་པ་དང་། གྲོང་གསེབ་དར་
སྤེལ་ལ་ཕྱོགས་ཡོངས་ནས་སྐུལ་འདེད་གཏོང་
བ། རྫོང་ཁོངས་དཔལ་འབྱོར་དར་རྒྱས་གོང་
འཕེལ་གཏོང་བ། ཚན་རྩལ་གསར་གཏོད་ལ་
ཤུགས་སྣོན་པ། གྲོང་གསེབ་ཐོན་ལས་སྤུས་
འདེགས་ནུས་སྤེལ་བྱེད་པར་སྐུལ་འདེད་
གཏོང་བ། ཞིང་ལས་ཐོན་རྫས་ཀྱི་རིན་འཕར་
བར་སྟོང་རྒྱ་སྐྱེད་པ། ཞིང་བར་འབྲེལ་འདྲིས་
དང་ཞིང་པར་སྣེ་ཁྲིད་བྱེད་པའི་རྐྱེན་སྲོལ་
འཐུས་ཚང་དུ་བཏང་སྟེ། མང་ཚོགས་ཀྱིས་
ཡོང་སྒོ་འཕར་བར་སྣེ་ཁྲིད་བྱེད་དགོས།
དཔལ་འབྱོར་འཁོར་རྒྱུག་དང་བཀོད་གཏོང་
ལ་ཤུགས་སྣོན་པ་དང་། བློ་བརྟན་འགྱུར་
མེད་ཀྱིས་ལོ་ཧྲིལ་བོའི་དཔལ་འབྱོར་སྤྱི་
ཚོགས་འཕེལ་རྒྱས་ཀྱི་དམིགས་འབེན་མངོན་
འགྱུར་བྱེད་པ། ཞོད་འགོག་གི་འགན་འཁྲི་
ཕྲག་ཏུ་ལེན་པ་དང་། གནམ་གཤིས་དང་ཆུ་
དཔྱད། ས་གཤིས་གནས་བབ་ཀྱི་ལྟ་ཞིབ་དང་
སྔོན་བརྡ་ཉེན་བརྡར་ཤུགས་སྣོན་པ། འཕྲལ་
བསྟུན་བྱེད་ཐབས་ཀྱི་རྐྱེན་སྲོལ་ལག་བསྟར་
བྱས་ནས་མི་དམངས་མང་ཚོགས་ཀྱི་ཚེ་སྲོག་
དང་རྒྱུ་ནོར་བདེ་འཇགས་ལ་འགན་སྲུང་བྱ་
དགོས་པ་ནན་གྱིས་བསྟན།།

གུང་ཧོས་བྱེད་ཐབས་སྣ་མང་སྤྱད་དེ་སྡེ་བའིི་
འཇོན་མི་གསོ་སྐྱོང་བྱས་པ།

ཝུའུ་ཞའོ་ཅུན་གྱིས་ཁྲི་ཀ་རུ་ཏང་གི་སྐབས་ཉི་ཤུ་པའིི་ཀྲུང་ཨུ་
ཚང་འཛོམས་གྲོས་ཚོགས་ཐེངས་གསུམ་པའིིའིི་

དགོངས་དོན་སྒྲོག་འགྲེལ་བྱས་པ།


